Яр Чаллы шәһәре «70нче «Җиләккәй» балалар бакчасы» муниципаль бюджетлы мәктәпкәчә белем бирү учреждениесе
ПРОЕКТ темасы:«Экскаватор һәм кош тәпие»

Төркем җитәкчеләре: Нигъмәтуллина Гөлнур Габдуллаҗан кызы, Хисмәтуллина Эльмира Илдус кызы, Ситдикова Флера Йосыф кызы.

Максат: Балаларны, тере табигать һәм көнкүрештәге булган әйберләрнең охшашлыкларын күрә һәм чагыштырып карый белергә өйрәтү.

Бурычлары:
– балаларны әйләнә –тирә дөньяны танып белергә һәм аннан дөрес файдаланырга этәрү;

– балаларның фикерләү сәләтен, иҗади эшчәнлекләрен үстерү һәм аның өчен мөмкинлекләр булдыру; 

– табигатькә карата сакчыл караш тәрбияләү.

Кешеләр элек-электән кызыксынучан, игътибарлы булганнар. Табигать катнашыннан башка бер генә әйбер дә үзлектән барлыкка килмәгән. Бигрәк тә техника өлкәсендәге күп кенә ачышлар, табигатьтәге  булган күренешләргә таянып ясалган. Менә мәсәлән – экскаватор. Аның төзелеше  кошның тәпиенә охшаган. Кошларның үзенчәлекле тәпи төзелешенә һәм аларның корбаннарын каты итеп кысып тота алу үзлекләренә ия булуларына таянып, кешеләр экскаваторның дүрт япьле эләктергечен уйлап тапканнар. Дүрт япьле булуы аңа әйберне төрле яктан эләктереп алырга һәм ныклап тотып торырга мөмкинчелек бирә. Мондый техника урман хуҗалыгында агач әзерләгәндә, чүп-чар төягәндә, печән-салам төяп бушатканда һәм башка шундый эшләрдә кулланыла.

